
Faamau le sili     
o Gabrielle ! 

      Filifili St Heliers e lafoa’i le Tusi Paia   
    O se tasi o mataupu o 

loo laualuga i le faasoa 

lautele i lenei taimi o lena 

o le Tusi Paia ma lona 

tulaga i le Taiala A’oga a 

le atunuu.  

   I le vaiaso ua mavae na 

filifili ai le Komiti Faafoe 

a le a’oga o St Heliers e 

toese le Mataupu o A’oga 

Faalelotu (Religious Education) mai lana  

polokalame autu o le aso, ae sui le taimi e fai 

ai. O lea ua ofoina ai nei i fanau i le tuua o le 

a’oga.   

   O le taimi muamua lea ua sui ai le tulaga o 

le mataupu mai le faitau tupulaga na ulufale 

ma a’oa’oina ai, ma avea o se tasi mataupu 

autu o lana silapasi.  

   O lana filifiliga ua atagia ai le finauga poo 

se lu’i malosi fo’i, mai se vaega o matua a   

Niu Sila e manatu ua le tatau ona toe 

fa’aauauina sea faiga. E 60 ni a’oga ua latou 

lafoa’i le Mataupu lotu mai ia latou silapasi           

i totonu o le lua tausaga ua tuana’i.  

   O le faaiuga a le Komiti Faafoe o St Heliers 

e mafua i faitioga tuuina atu a se vasega       

o ana matua e faailoa ai lo latou le fiafia. E 

tetee i latou i le a’oa’o o a latou fanau i 

mataupu a le Tusi Paia.  

   E iai le alii o Maheen Mudannayake e le o 

se Kerisiano ae iai fo’i lana tapuaiga. Na 

faaalia lona agaga fiafia i le faaiuga.  

    

                     E le fa’atauina~Not for Sale 

Otootoga talamua 
o le vaiaso 

   Ua faamau nei i le tala faasolo o 

Faailoga a le Halberg 2013 le igoa o  

Gabrielle Faamausili, ina ua malo i 

le faailoga o le Emerging Talent —pe 

faapea fo’i o le taleni ua a’e i    

taualumaga o taaloga na tauva ai  

Niu Sila i le 2013.  

   O lana taaloga o le aau. E faale 

to’atele ni talavou Samoa e fiafia i 

lenei taaloga a o lea ua amatamea ai 

Gabrielle. O ia o le siamupini a le 

lalolagi i le junior 50m backstroke 

lea na malo ai i le Rusia ma le 

Amerika i le tausaga ua te’a.  O ia 

fo’i le siamupini a Niu Sila.  

   I lona 12 na miti ai e fia avea ma se  

 

   Sa lagolago i latou e le Secular 

Education Network, ma avatu ai 

sa latou tusi faasea i le Komisi e 

Pulea Aia Tatau a Tagata.   

    Peita’i e le i faigofie ona talia 

le iuga e le itu o loo naunau pea 

e faaauau. Molimau sui o le 

pulega i le lagalaga ma le siisii o 

lagona, ma faaalia fo’i le agaga 

tiga ona o se tu ua leva ona  

masani ai a o lenei o le a faamuta.  

  I le suiga ua iai nei, o le a le toe avea o se 

mataupu e a’oina faamalosi e pei ona sau ai.    

    E tele ni faasoa ‘anoa sa femolita’i i luga o 

nusipepa ma leitio e faatatau i le mataupu. O 

na e lagolago le Tusi Paia ma lona fa’aaogaga i 

potua’oga, ma isi fo’i e tetee. 

    O nisi nei o taofi na faaalia: 

 Ua le iloa e tamaiti le sese ma le sa’o talu 

ina lafoa’i e Niu Sila le Tusi Paia; 

 E iai fo’i isi talitonuga ma lotu e tatau ona 

amanai’a i se tulaga tutusa; 

 Ou te le fiafia i le nonofo ma a’oa’o tamaiti 

i tala o le vavau a Eperu e foliga o ni mea 

moni;  

  Ua fa’aaoga e nisi le mataupu e faaofi atu 

ai a latou tala’iga sese ma taofi i tamaiti;  

 E tasi le Atua ae tele auala (lotu), e le na o 

le Kerisiano;  

 O le lotu o le mea e patino i le tagata, e 

leai sona tulaga i a’oga faitele a se atunuu;  

 A’oa’o na o amio taua ae le o ni taofi lotu. 

 Ua lava le vii o le fu’a e lolotu uma ai.  

Ripoti o le Vaiaso 

Tala: Tofa Tina Matua 

Emma Kruse Vaai 

Malosi popolega i tautua 

taufaasese 

O le ua e afua mai 

Manu’a 

Manumalo Lydia Ko i le 

Tulaga Muamua a le Halberg  

Ua manumalo Lydia Ko i le tauvaga                     

o le Tagata Taalo o le Tausaga                       

2013 i le tufaga faailoga a le Halberg Foundation. 

O Lydia loo ia umia le tulaga 4 a le lalolagi i le 

taaloga tapolo a tama’ita’i. E 16 ona tausaga.  

   

Talosaga mo tupe poloketi O-I NZ Fund 

Ua avanoa nei le O-I NZ Fund mo talosaga 

tauseleni mai a’oga e pei ona masani ai i tausaga 

uma. E pei ona silafia e nisi, o nei talosaga 

tauseleni e faatino ai poloketi taua’oga i le       

tausiga ma le faaleleia o le siosiomaga. O le aso 

31 o Mati 2014 e faagata ai.  

   

Se isi festival mo a’oga 

Ua faalauiloa nei se tauaofiaga fou ua faaigoaina 

o le Festival of Education. O lona faamoemoe o 

le faalauiloaina ma patipatia ausiga a le itupa o 

A’oga i le atina’e o Niu Sila. O le a taulamua ai le 

Cognition Education i lona faamaopoopoga. O le 

masina o Mati 21-23 e faatino ai.  

 

Ta’u se lafoga mo le suka 

Afai e faalogo le malo i le fautuaga a se vasega 

su’esu’e, e ono tuu se lafoga i luga o le suka o 

loo faasuamalie ai vaiinu o loo faatau atu i fale-

oloa a le atunuu. Fai mai le su’esu’ega, e 67 ni 

ola e faasao mai i le tausaga pe a faatu e le malo 

se lafoga 20% mo faguinu e iai le Coke ma isi.  

 

Tuuaiina a’oga fou i le gaoi faia’oga 

E lima ni faia’oga a le Kolisi o Rangitoto ua     

leiloloa mai i lana lisi a o lea ua manu a’e i se tasi 

o a’oga fou e le mamao. Ua tuua’iina le Vanguard 

Military i le gaoi malamalama, ma ua iloa fo’i le 

mafuaaga, e lelei totogi ua ofoina e le a’oga fou 

lea i lo totogi na galulue ai i Rangitoto.  

  

A’oga Siata o tupe tia’i 

E manatu le Pati a le Leipa o ni tupe tia’i tupe nei 

ua togia e le malo e faavae ai A’oga Siata—poo 

na fo’i ua taulagi o A’oga Faipa’aga. O le tali lea a 

le Leipa i le $15 miliona na pasia e le malo mo 

lea fuafuaga. E lima ni a’oga na pasia ma ua   

faavaeina nei mai le 35 talosaga na faatau atu.  

 

Saili se sui o Robertson mo le palemene 

E mautinoa o le a le faigofie le 

sailiga o se tasi e suitulaga i le alii 

faipule o Ross Robertson lea ua 

sauni e malolo mai le tofi. E 26 

tausaga o le tautua a Robertson 

mo Manukau East. E iai ni o tatou 

sui Samoa ua tuu i luga o latou 

aao, e pei o Efeso Collins (ata) ma Lydia Sosene. 

O le itumalo lenei e lanumumu atoa, ae aua ne’i 

galo, e onomea fo’i isi lanu.     

 sui tauva a Niu Sila i le Olimipeka o le 2016.  

     Na a’oga i le Kolisi a Avondale. O le Malie ma 

le Salailua lenei tama’ita’i, a o se Aukilani 

auliuli fo’i. Malo le finau.  Ata: Swimwell.co.nz 



    “mafaufauga o le vaiaso”   

O le faasoa 

Ripoti  

Faaalia popolega i le 
tula’i mai o tautua 
taufaasese 

   O se tasi o popolega e ono avea ma 

faafitauli lautele mo iunivesite a Niu Sila    

i le lumana’i, e aga’i tonu lea i le mataupu o 

le faaaoga e le auaooga o tautua taufaasese.  

O lona uiga, o le totogi atu lea e nisi o alii 

poo tamaitai a’oga o ni tupe i nei tautua e  

tapena ai ni galuega mo i latou.  

    Ia Me o le tausaga talu ai na laga ai lenei 

mataupu i se ripoti a le Sunday Star-Times 

mo le taimi muamua. I lea ripoti na faaalia 

ai le gaoioi o se tautua faapea i le taulaga i 

Aukilani. Faaigoa o le Assignment4U 

Ateama Ltd, na latou faasalalauina i luga o 

se upega tafailagi le uiga o la latou tautua, 

lea na faamaonia mulimuli ane o se tautua 

taufaasese.  

   Na auina atu faalilolilo e le nusipepa se 

tasi e tapa la latou tautua mo se pepa 

(assignment) e fia tapena ae totogi atu se 

taui tupe.  Toe o se 3 itula i le taimi e  

faagata ai ae taunuu ane le pepa ua mae’a 

ona tusi. E $270 le totogi o le galuega.  

   Na mafua ai le su’esu’ega a leoleo ma le 

NZQA, ma poloaiina ai ni alii Saina se 

to’alua e tutula’i i luma o le faamasinoga.  

   Peita’i ane o loo talia pea ni moliaga 

maumaututu faasaga i nei alii e faavae ai se  

faasalaga faaletulafono.  

   Ina ua fesiligia le minisita lagolago o a’oga 

i le mataupu, na ia faaalia ai e faapea, o loo 

faaauau pea su’esu’ega ona e fai si lavelave.  

   Na faamaonia e le sui o le NZQA, Karen 

Poutasi, lea faaaliga ma ia ta’ua ai o loo faia 

ni fesoota’iga ma le lala o le Assignment4U 

Ateama i Saina, ma e mana’omia se taimi e 

aoao mai ai faamatalaga ma vailiili lelei fo’i 

ina ia mautu ni moliaga e faavae ai.  

   O le tasi to’atuga o loo feagai ma nei 

tapenaga, o le itu i le faaliliuga o faamata- 

laga mai le gagana Saina i le Igilisi.  

   O le tasi popolega ua tula’i mai ai, o le leai 

o se malosi o le NZQA ma a’oga a Niu Sila e 

aiaina ai ni tautua faapea o loo galulue i 

fafo atu o le atunuu. Auā e mafai lava e nisi 

ona tapa le fesoasoani a nei tautua 

taufaasese o loo gaoioi i fafo, e aunoa ma se 

faiga e taofia ai.  

    E faitau miliona tala o loo sasaa mai e 

tamaiti a’oga mai Saina ma Asia i totonu o 

Niu Sila ma lona tamaoaiga, e ala i o latou 

pili a’oga ma isi tau o le aumau ai. E  

manatu nisi e ono faaseseina ai le vaai a 

pulega o a’oga, ma ama ai le manatu i 

tulaga ia ona o le mana’o i le tupe.  

    I se talanoaga ma Sefo, o se tama sa a’oga 

i se tasi iunivesite na faapea mai ai, e sa’o 

lava lona masalosalo, o isi tamaiti a’oga mai 

fafo e faaali ane a latou A+ ia te ia, ae vaai 

atū i pepa, oka le sosolo o le Igilisi, a o le 

mea e ofo ai o loo tau a’o a latou Igilisi.   

   Fai mai Sefo, e tatau lava ona iloa e le  

faia’oga e le oo le malosi o lea ma lea i se 

A+, aemaise i mataupu e matele i le gagana 

Peretania. O lona taofi, o le tupe e mafua ai.  

                             O matua o le ki ma le tatala  

Malo o a’oga faipa’aga poo  

a’oga siata fo’i.  

  E tusa ma se 200 sa auai  

faatasi ma le alii faipule o  

John Banks e molimauina lea 

faamoemoe. E 60 tamaiti ua 

amata ai lenei a’oga.  

Ripoti faavae & Ata: Stuff.co.nz   

    Ua le māua atoatoa le uiga o lenei fuaitau 

faamuagagana, pe o le ki e faatatau i lona 

aogā o se mea e matala ai le faitoto’a, poo   

lena e loka ai ma taofia le ulufafo. Pe o le ki 

fo’i o le faatusa o le pule e auala ai se   

faatinoga manuia poo se miti tausaafia.  

   E tele le mau taofi e faatatau i le pule a 

matua i le fanau, o le pule e faapea nisi e ese 

ai matua Pasefika mai matua Europa ma isi. 

Fai mai le upu e faalogo soo i ai, faato’ā uma 

lava le pule a le matua i lana tama pe a iu le 

soifua o le matua. O loo tatou molimauina pea 

lona faamaoni i le olaga o loo tou soifua ma 

matou ola ai. Pe fai aiga le fanau e le fo’i ai le 

faatonuga a mātua.  

   E taufaase’e le tu o le 21, lea e avatu ai e 

matua i se tama ma se teine se ki tioata  

o le faatusa o lona saolotoga. I le vaai a fanau  

papalagi o le saolotoga e alu ese ai ma lona 

aiga ma a’oa’o e ola tuto’atasi. A ua faata’ita’i 

fua i ai Samoa ma isi, a ua iloa lava ua na o se 

mea faafoliga. E to’afia ni matua Samoa e 

faamalosi fanau e su’e ni faletotogi pe a atoa 

le 21? Ailoga e atoa se lima! O le eseesega lea, 

auā o le matua Samoa e aputi ma naunau e 

mafuta pea, a o isi matua e manatu i le  

lumana’i, ia popoto fanau e vaai ma tausi i 

latou lava, auā e le nonofo pea i lenei olaga.  

   Ui i lea, o se talanoaga e le maua sona tali      

i se taofi o se to’atasi.  

    Ae e moni ma faamaoni le fuaitau i le 

malosi o le pule ma le aia a matua Samoa i le 

fanau. E pei o le faatusa i le ki e noatia ai pe 

talaina fo’i. O le aano lea o le faasoa, o iai i 

matua le malosi e fai ai ni suiga mata’ina mo 

taumafaiga a fanau i soo se tausinioga—a’oga, 

taaloga ma soo se tauiviga i le olaga.  

    Soo se tama ma soo se teine Samoa ua iloga 

i se taaloga; a fesiligia pe aisea le manuia o 

ana taumafaiga, e le taumate le tali, o matua. 

O matua na taulaga ma taufagu. E le faigofie 

le galuega taufagu i le malulu. E le na o le 

ta’u o le lakapi a le atalii ae tatau ona toaga e 

ave i malae e toleni ai, poo nofoaga e taalo ai. 

E le na o se aso e tasi e toaga ai ae ao ona 

toaga i aso uma.  

   O molimau fo’i ia i le gasologa manuia o  

taumafaiga a tama’ita’i e to’alua na mau 

tulaga i tufaga faailoga a le Halberg  

Foundation i lenei tausaga.   

    Muamua o Gabrielle Faamausili i le  

taaloga o le aau. Na vave iloa e le tina se   

taleni i lana tama, ma faapea loa ona avatu i 

ai lana lagolago. Ana fai e iloa ma nofoa’i,   

ailoga i se a e tau lau o le faamoemoe! Pe ‘alo 

 fo’i i se faanoi masani. E leai! 

   E faapena fo’i i le tama’ita’i o Lydia Ko, na te 

ta’uina pea ona matua o le faapogai o ana  

ausiga iloga. Ma saga faamaonia ai le mau, e o     

faatasi le taleni le tima’i ma le toaga.   

    O le tula’i mai o i laua nei i ni taaloga e faale 

to’atele ni talavou e tauva ai o se fuaiupu 

malosi e ta’u atu i uso talavou, e te manuia i soo 

se taleni pe afai e te galue punoua’i i ai.      

   E tele mau tala fiafia. O se uo poo se pa’aga 

ua ulufale sona alo i le iunivesite. O se tina 

nofoto’atasi ua iu lelei a’oga a le fanau—po ua 

ta’alo sana tama i le Olopeleki. E te nofo ma 

faavasega, a mea o le uso lea e alu uma lona 

taimi ma le malosi i mea fai a le lotu, le nuu, le 

aiga, a o lea e iu lelei a’oga a le fanau. E ta’u 

mai, o loo lelei faatulaga a latou faamuamua.   

    O loo tau saili pea e faigamalo ni faiga e     

siitia maualuga ai taumafaiga a fanau Pasefika 

ma Maori. Ua manatu e maua le tali i le sasaa  

i ai o tupe e tele, a ua leva fo’i ona fai; ua moni 

ai le ata faataoto i le taga e pupu solo. E fiu e 

utu e le ma’ona. Auā ana se mea o tupe le fofo, 

ua leva ona le toe talanoa i lenei mataupu.  

    Poo lea ua moni ai fo’i le faataoto a le Alii i le 

uaina fou ae utu i fagu pa’u tuai, e iu ina papa 

ma maumau ai; ae lelei ona utu i ni fagu pa’u 

fou (Mareko 2.22). 

   E foliga ua apo e Maori le atagalue o A’oga 

Faipaaga auā ua latou iloa ua siliga se lavea’i    

i fagupa’u tuai. E ta’u mai, ua mana’omia se 

fagupa’u faatama a le eleele e utu ai.  

    E mautinoa lenei mea, a talanoa i ausiga 

mata’ina ma le lumana’i o fanau, e le sili a’e se 

malosi i le malosi o le lagolago, le sufi ma le  

tata’i a matua ia latou lava fanau. O i latou o le 

ki ma le tatala i ausiga—ae le o tupe–poo le  

malo—poo faia’oga—poo se auala e a’oa’o ai.    

Faapei se faaliliuga o se fafine. Afai e aulelei o lona 
uiga e le faamaoni; ae afai e faamaoni o lona uiga 
e faale aulelei. Yevgeny Yevtushenko, tusitala Rusia 
 

Saili e te maua. 
Iesu Keriso i le Evagelia a Mataio 
 
 

Tatala le Rise Up Academy  i Magele Aukilani  
  O le vaiaso ua tuana’i na tatala 

aloaia ai le tasi a’oga o a’oga 

faipa’aga i totonu o le vaiaai o 

Magele Sasa’e.   

   O le Rise Up Academy o le 

lona lua ai lea o a’oga ua tatala 

o le lima na pasia lo latou faa-

vaeina i lalo o le fuafuaga a le  

O SE SOLO A TALOSAGA TOLOVAE 

OLA 

taimi e tasi. O tamaiti laiti sa tafafao i fafo ma  

sa latou iloa e le tatau ona latou faalavelave pe 

pisa tele.    

    E tele ituaiga o mea’ai eseese sa saunia.        

O taulele’a sa faiumu mai lava i le vaveao ae o  

fafine ma teine sa saunia sapasui, salati ma isi 

ituaiga kuka eseese auā le taliina o le to’atele o 

tagata sa gasolosolo mai. O le isi matai o lo   

matou aiga na sau ma le puaa telē ua uma ona 

faavela ma e sa taunuu faatasi mai fo’i ma le isi 

taavale e momoli mai ai isi puaa e lua. Sa 

momoli mai fo’i ma le anoano o falaoa. 

    Ina ua taunuu mai Mele le tuafafine o lo’u 

tamā mai Niu Sila, sa opo ma faafeiloa’i e lo’u 

tamā i loimata. O lenei vaaiga sa avea ma mea 

ua toe lauē ai lo matou aiga. Sa feiloa’i uma ma 

faamafanafana ia Mele ona ua atoa le sefulu 

tausaga o alu, ae ua atili ai le tagi aueue o ia.  

    Na teu le olomatua i tafatafa o lo matou fale 

ina ia taooto faatasi ai i laua ma la matou 

toeaina ua leva ona maliu. Sa tagi tautala le 

tama a le olomatua ma valaau: “Tina….. Tina 

aua e te alu….. aua…. aua aumai Tina…. aua e 

te alu Tina!” Ua le iloa se tala a Galu ua tagi 

auee ma matou fetagisi atili ai i le tagi a le 

tamaitiiti.  

    Sa sii loa o ia e lo’u tina ma musumusu i ai. 

“Leai e le o alu Tina…. Vaai e nofo lava ia i i e 

vaai mai oe tusa lava pe e 

te le vaai i ai. Aua e te 

tagi…. ua e iloa lava e le 

fiafia Tina ia oe pe a e 

tagi vale ….. a ea? Uma 

laia…. uma loa.” 

   Sa fusi e Galu lo’u tina 

ma masusu ae ina ua 

faalogo atu i le asuina o le eleele i suo a tama i 

le tuugamau, toe taliu mai loa e matamata ma 

galo ai ma lana tagi. 

   Na uma loa ona teu le olomatua i lona         

tuugamau, matou toe fo’i loa i le fale e fai le 

taumafataga. Sa tau faamama le manatu i le 

mafutaga ma le olomatua i le fai o tala malie e 

manatua ai ona uiga malie ma le tausaafia. Ua 

pei o se pati le pisa – o isi e fetagisi a o isi e 

talie. Sa faamatala fo’i e Mele ona aso talavou 

ma nai a la laumoli ma le olomatua pe a fo’i mai 

i ana ta’aga.  

    A o fai tala e manatua ai le olomatua, sa 

nofonofo Galu ma lo’u tina i le tala o le fale. Sa 

sii ma opo e lo’u tina ma popo faamoemoe ae sa 

ou matauina o lo o sisila pea o ia i tai i le sami, 

e foliga mai o se tagata e logonoa i le pisapisao  

o le aiga.  

   Sa ou taumate pe o faalogologo Galu i le sami 

ma le agiagi mai o le savili. Ia, poo ia lagona fo’i 

fatuga fa’aanamua a Tina matua lea sa masani 

ona usuina ma ua faasolo ai lava ina moe  

filemu ia. 

    

Laufatu 
a Samoa 
Laufatu 
a Samoa    O le aso na maliu ai Tina matua ou te le i 

lagona se faanoanoa poo se fiafia ae ua pei lava 

a’u o se atigi tagata. Sa fagufagu a’u i le vaveao 

e lo’u tuagane matua ma fai mai – “Ala i luga, 

ua uma le ola o Tina matua.” 

   Sa ou taoto pea ma moeiini o’u mata ma 

faasolo o’u mafaufauga ia Tina. Ua talia gata 

lea tala auā o ia o se tina malosi, fiafia ma loto 

alofa.  

     Sa matou iloa lona tigaina ma le le toe umi o 

aso o lona ola. Sa ia loto tele ae pagā, o ona toe 

aso ua na ia le toe matauina matou e ui lava 

ina matou talatalanoa ma faamanatu i ai la 

matou mafutaga fiafia sa iai. Sa tumau pea lo 

matou fia faalatalata i lo matou tina pele. E ui 

lava ina matou auaua’i e nonofo i ona tafatafa, 

ma mili pe tapilipili o ia i se aupolapola, ae sa 

talanoa lava o ia i ni tagata matou te le o vaaia 

ma nisi aso ua leva ona te’a. Sa alaala mai  

olomatutua o lo matou aiga e talatalanoa ma 

Tina. Sa ou faalogologo ia latou tala ae ua 

faigata ona ou maua auā sa talatalanoa i ni 

mea sa tutupu i aso ua leva ona te’a.  

     Sa pisi lava i le faiga o feau o le tausiina o le 

ma’i. E leai se isi na faia toa’i ona tiute ona o le 

alofa ia Tina. O le fofoina o ona vae, o le 

sauniina o lana meaai taumafa poo le fafagaina 

fo’i, sa faataunuu ma le fiafia.  

    O le uii o lo matou aiga, o Galu. O le pele fo’i 

lea a le olomatua. E lima ona tausaga ma e sa 

faigata ona malamalama i le sui o uiga o Tina 

talu ai le ma’i. E tele suiga o le olaga o si tama 

o Galu auā o le olomatua lava sana faia. E   

ulavale toe faitogafiti ae sa sao lava o Tina. O 

le isi aso sa ou moe ai ae tolotolo atu si alii    

otioti lo’u tumua’i i le seleulu. Sa iloa lava e   

Galu e malu si ona pa’u molemole pe a sulu i 

tafatafa o Tina ma nofonofo ai i le aso atoa.  

    I nisi aso pe a le o lagafala le 

olomatua, e sii lelei lava Galu i 

ona vae ma faasasaga i tai i le 

sami. Ona fai loa lea o a la faiga 

tala. O tala o le Tusi Paia, o tala 

o taua anamua a Samoa, o tala 

faafagogo, ma tala i gafa o lo 

matou aiga. Po o le a lava le itu-

aiga tala e faamatala e Tina e malie uma lava   

i le faalogologo. O le fegaua’iina o lona leo e tai 

pei lava o le fati malu mai o galu i luga o le 

matafaga ma toe mou atu. A fia moe lana tama 

ua usu se pese faaanamua a Tina e fatu i ni 

fatuga ou  te faatusaina i le agiagi malie mai o 

le savili.  

    O le taeao lea na sola ai Tina sa ou tagi    

masusu auā ua leai o ia. Sa fetagisi fo’i o’u 

matua ma lo matou aiga ae na vave ona uma 

auā sa tele sauniuniga sa tatau ona faataunuu.  

    Sa taoto le olomatua i lona pusa ma sa  

faaofu o ia i lona ofu leise pa’epa’e ua leva ona 

saunia e faimalaga ai. Ua matou iloa ua mapu 

Tina – ua matou matauina le filemu o ona   

fofoga e ui ina sa faatauga e le ma’i lona tino.  

    E le i taitai le taeao ae amata ona gasolosolo 

mai siialofa, o aiga ma paolo. O ietoga, o ie 

leise, o tupe, o mea’ai, o upu faamafanafana ua 

aumai ma toe avatu ma loimata ua nenefu ai le 

vaai. Sa tali uma tagata e matai o lo matou  

aiga - o aiga, uo ma e masani ua leva e le i  

feiloa’i; sa talatalanoa, fetagisi ma talie i le  

 

O le alii ‘a’e 
Na ou vaai ia te oe 

   le alii matua a o e ‘a’eina 

 lena mauga 

 o fale fola pa’u 

 vaa taavale iila 

 ma se tagata faigaluega totogi lelei. 

 

Na ou vaai ia te oe 

 o e toomaga ane i Aso Sa 

 i le fale lau o lou uso 

 ona o le leai  

 o se savili i le vevela 

 o lou faleapa. 

 

Na ou vaai ia te oe 

 o e tula’i 

 i le la o le Aso Gafua 

 e faaauau lau ‘a’e 

 e aunoa ma sou iloa o le fanua 

 ua ufitia e faaaliga 

 o maota failuva. 

 

Na ou vaai mulimuli ia te oe 

 i le asō  alii matua 

 i se tuugamau papa’u piliki 

 ufitia i fugalaau pepa 

 ma teu pelesitika 

 O la matou toe faaaloalo 

 i lou alu ifo 

 mai le mauga. 

O le igoa o le ata o le Nuanua o le Feagaiga, na 

tusia e le tusiata o Vanya Taule’alo. O le faatusa a le 

tusiata o le olaga (nuanua felanua’i), ma lona uiga, 

pe a mavae faanoanoaga, o iai pea le  faamoemoe 

mo le lumana’i. E te maua lenei ata i totonu o le 

The Vanya Taule’alo Gallery i luga o le laina. Tele 

ata mananaia a le tusiata e teu ai lou maota, poo se 

potua’oga i ni tau taugofie.  

                   Tusia e Emma Kruse Va’ai 

         Tofa Tina Matua 

E lei taitai le taeao ae amata 

ona gasolosolo mai siialofa, o 

aiga ma paolo. O ietoga, o ie 

leise, o tupe, o mea’ai, o upu 

faamafanafana ua aumai ma 

toe avatu ma loimata . . .  

Tala: Emma Kruse Vaai. Na uluai lomia e le  

Learning Media mo a’oga a Niu Sila i le 1994; o le 

ata na tusia e Murray Grimsdale.  

Solo: Na tusia e le alii fatusolo o Talosaga Tolovae; 

a o soifua sa galue o se faia’oga.  OLA Faaliliu.   

ATA: NUANUA O LE FEAGAIGA 

       SAMOA HISTORY 

LOU TALA FA’ASOLOPITO                     

 

1930  Fana oti se sui o le Mau e  

 Leoleo a Niu Sila  

 

1928 Taunu’u i Apia va’atau e  

 lua mai Niu Sila; vaoia le toe 

 fa’apotopoto o sui o le Mau     

 i Apia, fai ni fono, ofu le  

 togiga ma ao ni lafoga    

     

     22  

2011  Lulu se mafuie tele i  

 Kalaiesetete, 185 maliliu 

 

2002  Avea Aeau Semi Epati ma  

 uluai Faamasino Pasefika  

 a le malo Niu Sila 

  

1985  Faigapalota a Samoa. 

 Tu malo le HRPP 

 

 Amata pu’e se ata tifaga  

 i le olaga o Tusitala (RLS) 

 

     23 

1979  Ulua’i moliga o le meli i le 

 va o Wallis-Futuna ma Samoa 

 e le Apaula (Vaa Polenisia)  

 

1928 Lolomi le tusi Coming of Age  

 in Samoa a Margaret Mead,  

 o lana su’esu’ega i Samoa 

  
  

 16—22 Fepuari  

 
      16 

1900   Faamaufaailoga maliega va 

 o Amerika, Peretania ma 

 Siamani e pulea Samoa e   

 Siamani  

   

      17 

1887 Saini se feagaiga i le va o le 

 malo Kalakaua o Hawaii ma 

 Samoa 

 

      18  

1903  Tofi e Kovana Solofa se  

 Komisi o Fanua ma Suafa;  

 14 matai Samoa tofia o ni  

 fautua ae le o ni sui 

   

     19  

1941  Saini e le peresetene     

 Amerika o W. McKinsley  

 le poloa’iga mo le tu’uina  

 atu o motu o Tutuila ma 

 Manu’a i le tausiga a le 

 Neivi Meleke  

 

     21 

1971  Maliu Afoafouvale Misimoa      

 i Kiripati 

 

Aeau Epati               Margaret Mead 

    O le ua e afua mai Manu’a 

   Fai mai le upu a se tasi tamalii e telē le avanoa e oo ai se 

tagata Samoa i Niu Sila i lo Manu’a, pe faapea fo’i e telē le 

avanoa e te asiasi ai i Savaii i lo Apolima. O ni taofi e iai ni 

faamaoniga. Muamua, e mafua i le tulaga motu ese ma tu 

mamao mai i taulaga o femalaga’iga ma fefaataua’iga. Lua,    

e mafua i le tulaga taualoa ua suia ona o upufai a malo pule   

i le tala faasolopito.    

   Ua avea na ma faavae o le le asia e le to’atele, ma tula’i mai 

ai le faafitauli o le le matuā manino i lona tala’aga. E to’atele 

fanau a’oga e fesili pe o Manu’a o se motu e tasi, latou te le 

iloa e tolu motu. O isi e manatu o Manu’a o se tasi atunuu.  

Ae sa le i faapea, e pei ona molimau mai nisi o le ‘aumatutua, 

e lagolagoina e talatuu.  Fai mai le upu ‘o le ua e afua mai 

Manu’a.’ ‘O Manu’a e oso a’e ai le la’, e faaopoopo i le tele o 

mau e faasino uma i le tulaga ta’uta’ua o Manu’a i le tala 

faasolo o le atu Samoa.  

   Peita’i o le i’uga e le i afua mai Manu’a ae na mafua i le pule 

a malo pule i na fatia ua sola. I le 1941 na aloa’ia ai le tuuina 

atu o Manu’a ma Tutuila i lalo o le vaaiga a le malo Amerika. 

O le 1909 na tuumalo ai le toe Tui Manu’a, ma tamau le iuga 

mo lenei taupulega na aave tala ia Samoa ma le Pasefika.   

    Tusa ma se 20% o tagatanuu Amerika Samoa sa nonofo i 

Manu’a i vaitausaga 1930, i le taimi lenei toe o se 6%, o se  

molimau i le gasolo ese o le to’atele e aumau i Tutuila ma fafo 

atu. Na o Manu’a na sao mai i le ‘tautala leaga’ talu ina pisia 

isi motu i le k & g i vaitaimi o misionare. E tasi le a’oga 

maualuga, e faaigoa i le igoa o Manu’a.  

Se vaaiga ia Manu’a 

poo Manu’atele.  

Ata: American Samoa  

Tourism Authority 



UILI FAU UPU 

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

 

  1.  Tusi mai ni uiga se tolu   

 o le upu maa i le Igilisi:    

 ________________________

 ________________________

 ________________________ 

 

2.  Saili le upu (7mt) o lona 

uiga o le tu pei se fitafita  

           ________________________ 

 

3. Su’e le upu faamalo, ma 

tusi sona faamatalaga:   

 

 ________________________

 ________________________  

 ________________________ 

 ________________________ 

Fa’atumu le paso i upu Samoa. Fill the crossword  

with Samoan words/names—unless stated otherwise.  

 PASO SAMOA GAGANA E LUA     

Fa’alava~Across  
1 Rugby 7s:   
Sherwin ? (7) 
 
5 circle (3) 
7 wade (3) 
8 village  
(polite) (7)  
10 rain (2) 
11 neck (2)  
12 chairperson 
(Methodist) (3)  
14 and (2)  
15 Rugby 7s:  
Gillies ? (4)  
 
16 food (Maori) (3) 
18 build (stone fence) (3)  
20 NZ history: 
Hone ? (4)  
 
22 for (2) 
23 Name village 
Tiamaa Band (6) 
24 ancestors (4)  
27 pregnant (2) 
28 climb (2)  
29 a district in Auckland (7) 
30 row the boat (3) 
31 me (2)  

4.       Tusi uma upu/ fuiupu     

 e ta’i 4-7 mata’itusi, 

 ma o latou soa i le  

   Igilisi (English). 

          (E faitaulia ma upu  

          ua ta’ua i le 1, 2 & 3)  

           

 Lelei atoa =  12 upu 

          Lelei tele   =   8 upu  

          Lelei          =    6 upu 

___________________________ 

___________________________ 

___________________________ 

___________________________ 

 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina  ma  

lona  

fa’atulagaga  

e ese mai le isi.   

Lalo~Down   
1 midget (3) 
2 pledged (3) 
3 it’s far (1,5) 
4  dance (6) 
5 Samoa 
History: leader  
(6) 
 
6 you (2) 
9 flag (3)   
13 hidden (4)   
14 NZ Politician 
Nanaia ? (6)  
 
17 a name in the Bible  
(Tusi Paia—1 Tupu 11 f.29) 
(4) 
19 Auckland in Maori: 
__ Makaurau (6) 
21 Rugby 7s: 
Akira ? (5) 
 
22 parents (5) 
25 Samoan  
for 
Uvea (3) 
26 stick for  
carrying loads 
 (3) 

UILI FAU’UPU 01                                    
1.  afu—sweat; afu— water-
fall; afu—wither (of yams)  
2. lo’u—lota;  
3. lafu—(nauna aofa’i).  O 
manu e tausi faatasi pe   
tataa faatasi; mea fafaga e 
iai puaa, povi, moa, mmf.   

E telē lana lafu povi. She has 
a large herd of cattle.  
4. lafu—herd; lota—my; 
afua—starting/derived 
from; falo— stretch;   

TALI PASO # 01 

SUDOKU #02 (TAALOGA I NUMERA)   

a 

TA’U MAI LE IGOA 

MA LE mea E IAI  

LE VAAIGA LENEI 

I SAMOA.  

FAAMATALA ATILI. 

 

TA’U MAI:  
O se tasi    
o fale i le 
Malae i 
Rapaki, na saini ai le  
Feagaiga o Waitangi i le 
1840. 

falo—tug/pull; Lota—Lot 
(igoa); lafuā—be rough/ 
unkempt; taufa—water, 
pool; taufalo—tugging/ 
pulling; taufalo—two 
sides discussing a matter 
vigorously.  

m 

 TALI SUDOKU #01 

f 

© Sudokuessentials.com 

1 2 3 4 5 6

7

8 9 10

11 12 13

14 15 16

17 18 19

20 21 22

23

24 25 26 27

28 29

30 31

 POLE ma PAPA 

Papa, o le a 
tonu a 
le uiga o le 
igoa o Apia? 

O le palagi na 

alu atu fesili i 

tamaiti Tauese, 

want a beer? 

E te iloa oe le  

isi igoa o la’u  

Faiaoga, o  

Mr Oh Yeah! 

